
(Atti preparatorji)

[L-KUNSILL

POZIZZJONI (UE) Nru 32/2021 TAL-KUNSILL FL-EWWEL QARI

bil-hsieb li tigi adottata Direttiva tal-Parlament Ewropew u tal-Kunsill dwar ir-razzjonalizzazzjoni
ta’ mizuri li jmexxu 'l quddiem it-twettiq tan-network trans-Ewropew tat-trasport (TEN-T)

Adottata mill-Kunsill fl-14 ta’ Gunju 2021
(2021/C 273/01)

IL-PARLAMENT EWROPEW U L-KUNSILL TAL-UNJONI EWROPEA,

Wara li kkunsidraw it-Trattat dwar il-Funzjonament tal-Unjoni Ewropea, u b'mod partikolari l-Artikolu 172 tieghu,
Wara li kkunsidraw il-proposta tal-Kummissjoni Ewropea,

Wara li l-abbozz tal-att legislattiv intbaghat lill-parlamenti nazzjonali,

Wara li kkunsidraw l-opinjoni tal-Kumitat Ekonomiku u So¢jali Ewropew (1),

Wara li kkunsidraw l-opinjoni tal-Kumitat tar-Regjuni (2),

Filwaqt li jagixxu skont il-procedura legislattiva ordinarja (%),

Billi:

(1) Ir-Regolament (UE) Nru 1315/2013 tal-Parlament Ewropew u tal-Kunsill () jistabbilixxi qafas komuni ghall-
holgien ta’ networks interoperabbli mill-aktar avvanzati fl-Unjoni, ghas-servizz tac-cittadini taghha, bl-ghan li
jsahhah il-koezjoni sogjali, ekonomika u territorjali tal-Unjoni u jikkontribwixxi ghall-holgien ta’ zona unika
Ewropea tat-trasport u tal-mobbilta, u b’hekk isahhah is-suq intern. In-network trans-Ewropej tat-trasport
(TEN-T) huwa kostitwit minn struttura ta’ zewg saffi, li tikkonsisti fnetwork komprensiv u fnetwork ewlieni.
In-network komprensiv jizgura l-konnettivita tar-regjuni kollha tal-Unjoni, filwaqt li n-network ewlieni huwa
maghmul minn dawk l-elementi tan-network komprensiv li ghandhom l-aktar importanza strategika ghall-Unjoni.
Ir-Regolament (UE) Nru 1315/2013 jistabbilixxi miri vinkolanti ta’ tlestija, biex in-network ewlieni jitlesta sal-
2030 u n-network komprensiv sal-2050, b'mod partikolari billi tinghata prijorita lill-konnessjonijiet transfruntieri,
tittejjeb l-interoperabbilta, u jinghata kontribut ghall-integrazzjoni multimodali tal-infrastruttura tat-trasport tal-
Unjoni.

(2)  Minkejja I-htiega li jitlesta t-TEN-T u l-iskadenzi vinkolanti biex dan isir, l-esperjenza wriet li hafna investimenti
bil-ghan li jitlesta t-TEN-T isibu quddiemhom multipli¢ita ta’ proceduri tal-ghoti ta’ permessi, proceduri tran-
sfruntieri tal-akkwist u proceduri ohra li huma differenti u kumplessi. Din is-sitwazzjoni tipperikola l-implimen-
tazzjoni f'waqtha tal-progetti u, fbosta kazijiet, twassal ghal dewmien sinifikanti u aktar spejjez. Barra minn hekk,

() GUC 62, 15.2.2019, p. 269.

(® GUC 168, 16.5.2019, p. 91. )

(%) Il-pozizzjoni tal-Parlament Ewropew tat-13 ta’ Frar 2019 (GU C 449, 23.12.2020, p. 576) u l-pozizzjoni tal-Kunsill fl-ewwel qari tal-
14 ta’ Gunju 2021. Il-pozizzjoni tal-Parlament Ewropew ta’ ... (ghadha mhijiex ippubblikata fil-Gurnal Uffi¢jali).

(* Ir-Regolament (UE) Nru 1315/2013 tal-Parlament Ewropew u tal-Kunsill tal-11 ta’ Dicembru 2013 dwar linji gwida tal-Unjoni ghall-
izvilupp tan-network trans-Ewropew tat-trasport u li jhassar id-Deéizjoni Nru 661/2010/UE (GU L 348, 20.12.2013, p. 1).

tista’ tinholoq incertezza ghall-promoturi tal-progetti u ghall-investituri privati potenzjali, u f¢erti kazijiet tista’
sahansitra twassal biex progetti ma jitwettqux kif ippjanati fil-bidu. Din id-Direttiva ghandha l-ghan li tindirizza
dawk il-kwistjonijiet u taghmel it-tlestija sinkronizzata u fwaqtha tat-TEN-T possibbli permezz ta’ azzjoni armo-
nizzata fil-livell tal-Unjoni. Fit-tfassil tal-pjanijiet u programmi nazzjonali taghhom, l-Istati Membri jenhtieg li
jqisu l-izvilupp tat-TEN-T, fkonformita mal-Artikolu 49(2) tar-Regolament (UE) Nru 1315/2013.

(3)  Din id-Direttiva jenhtieg li tkopri proceduri relatati ma’ progetti, inkluzi dawk relatati mal-valutazzjoni tal-impatt
ambjentali. Madankollu, din id-Direttiva jenhtieg li tkun minghajr pregudizzju ghall-ippjanar urban jew tal-uzu
tal-art, ghall-proceduri relatati mal-ghoti ta’ kuntratti ghal akkwisti pubblici, u ghall-passi li jittichdu fil-livell
strategiku li mhumiex relatati ma’ progetti, bhall-valutazzjonijiet ambjentali strategici, l-ippjanar bagitarju pubb-
liku, kif ukoll pjanijiet ta’ trasport nazzjonali jew regjonali. Sabiex tizdied l-effi¢jenza tal-proceduri tal-ghoti ta’
permessi u tigi zgurata dokumentazzjoni ta’ kwalita gholja tal-progetti, il-promoturi ta’ progett jenhtieg li jwettqu
l-hidma preparatorja, bhal studji u rapporti preliminari gabel il-bidu tal-procedura tal-ghoti ta’ permessi. Jenhtieg
li din id-Direttiva ma tkunx applikabbli ghall-proceduri quddiem awtorita amministrattiva ta’ appell, qorti jew
tribunal.

(4)  Jenhtieg li din id-Direttiva tapplika ghal progetti li huma parti minn sezzjonijiet identifikati minn qabel tan-
network ewlieni li huma elenkati fl-Anness ta’ din id-Direttiva u ghal progetti ohra fuq il-kurituri tan-network
ewlieni bi spiza totali li tagbez EUR 300 000 000. Il-progetti li jagbzu dak l-ammont huma spiss ta’ importanza
strategika biex l-istrategija tal-Unjoni tikseb tkabbir intelligenti, sostenibbli u inkluziv u jikkontribwixxu biex
jinkisbu l-objettivi tar-Regolament (UE) Nru 1315/2013. Il-kurituri tan-network ewlieni huma identifikati permezz
tal-allinjamenti li jinsabu fir-Regolament (UE) Nru 1316/2013 tal-Parlament Ewropew u tal-Kunsill (°) u l-mapep
tan-network ewlieni li jinsabu fir-Regolament (UE) Nru 1315/2013. Il-bazi teknika ta’ dawk il-mapep hija pprov-
duta mis-sistema interattiva ta’ informazzjoni geografika u teknika ghat-TEN-T (TENtec), li fiha livell oghla ta’
dettall dwar l-infrastruttura trans-Ewropea tat-trasport.

(5)  Il-progetti relatati eskluzivament ma’ applikazzjonijiet telematici, ma’ teknologiji godda u mal-innovazzjoni
jenhtieg li jigu eskluzi mill-kamp ta’ applikazzjoni ta’ din id-Direttiva peress li l-implimentazzjoni taghhom
mhijiex limitata ghan-network ewlieni.

(6)  L-Istati Membri jistghu, madankollu, japplikaw din id-Direttiva ghal progetti ohra fuq in-network ewlieni u fuq in-
network komprensiv, inkluzi progetti eskluzivament relatati ma’ applikazzjonijiet telematici, ma’ teknologiji godda
u mal-innovazzjoni, sabiex jinkiseb appro¢¢ armonizzat ghal progetti ta’ infrastruttura tat-trasport. Il-pubblikazz-
joni mill-awtoritajiet nazzjonali ta’ listi ta’ progetti individwali li jaqghu fil-kamp ta’ applikazzjoni ta’ din id-
Direttiva tista’ zzid it-trasparenza ghall-promoturi ta’ progetti fir-rigward ta’ xoghlijiet li ghaddejjin, kif ukoll dawk
futuri tul tat-TEN-T.

(7)  Minhabba l-valutazzjonijiet ambjentali differenti li huma previsti fil-ligijiet rilevanti tal-Unjoni u nazzjonali, li
huma mehtiega biex jinghataw il-permessi ghall-progetti tan-network ewlieni, jenhtieg li l-Istati Membri jistabbi-
lixxu, fejn ikun fattibbli u adatt, procedura simplifikata li tissodisfa r-rekwiziti ta’ dawk il-ligijiet tal-Unjoni u
nazzjonali sabiex tghin fil-kisba tal-objettivi stipulati fdin id-Direttiva mmirata lejn razzjonalizzazzjoni akbar tal-
mizuri.

(8)  Jenhtieg li jinghata trattament ta’ prijorita lill-progetti li jagghu fil-kamp ta’ applikazzjoni ta’ din id-Direttiva, fejn
rilevanti. Tali trattament jista’ jinkludi skadenzi igsar, proceduri simultanji jew perijodi ta’ zmien limitati ghall-
appelli, filwaqt li jizgura li jinkisbu wkoll, fkonformita mal-ligijiet tal-Unjoni u nazzjonali, l-objettivi ta’ politiki
orizzontali ohra, bhal politiki ambjentali li ghandhom l-ghan li jevitaw, jipprevjenu, inaqqsu jew jikkumpensaw
ghal effetti negattivi fuq l-ambjent. Fl-ogfsa legali ta’ hafna Stati Membri jinghata trattament ta’ prijorita lil certi
kategoriji ta’ progetti abbazi tal-importanza strategika taghhom ghall-ekonomija. Meta jkun jezisti tali trattament
ta’ prijorita fqafas legali nazzjonali, jenhtieg li jkun japplika awtomatikament ghal progetti li jaqghu fil-kamp ta’
applikazzjoni ta’ din id-Direttiva. Madankollu, jenhtieg li l-Istati Membri jithallew jittestjaw proceduri specifici tal-
ghoti tal-permessi fuq ghadd limitat ta’ progetti sabiex jivvalutaw l-estensjoni potenzjali taghhom ghal progetti
ohra. Matul dan il-perijodu ta’ ttestjar, l-Istat Membru koncernat ma ghandux ikun obbligat japplika tali proceduri
ta’ ttestjar ghal progetti ohra li jaqghu fil-kamp ta’ applikazzjoni ta’ din id-Direttiva.

(9)  Sabiex issir possibbli l-gestjoni cara tal-procedura generali u biex jigi pprovdut punt ta’ kuntatt ghall-promoturi
tal-progetti, il-progetti fuq il-kurituri tan-network ewlieni jenhtieg li jkunu appoggati minn proceduri effi¢jenti
ghall-ghoti ta” permessi. Ghal dak il-ghan, l-Istati Membri jenhtieg jahtru awtorita kompetenti wahda jew aktar
skont l-oqfsa legali nazzjonali u l-istrutturi amministrattivi taghhom u t-tipi ta’ progetti kkoncernati. Fejn Stat
Membru jahtar diversi awtoritajiet, ghandu jizgura li awtorita wahda biss tinhatar ghal progett partikolari u ghal
procedura partikolari tal-ghoti ta” permessi.

(°) Ir-Regolament (UE) Nru 1316/2013 tal-Parlament Ewropew u tal-Kunsill tal-11 ta’ Dicembru 2013 li jistabbilixxi 1-Facilita Nikkol-
legaw 1-Ewropa, li jemenda r-Regolament (UE) Nru 913/2010 u jhassar ir-Regolamenti (KE) Nru 680/2007 u (KE) Nru 672010
(GUL 348, 20.12.2013, p. 129).

(10) Il-hatra ta’ awtorita li sservi bhala I-punt ta’ kuntatt ghall-promotur ta’ progett jenhtieg li tnaqqas il-kumplessita,
ittejjeb l-efficjenza u zzid it-trasparenza tal-proceduri. Jenhtieg ukoll, fejn adatt, li din ittejjeb il-kooperazzjoni bejn
I-Istati Membri. Il-proceduri jenhtieg li jippromwovu kooperazzjoni reali bejn il-promoturi ta’ progett u l-awtorita
mahtura.

(11)  L-awtorita mahtura tista’, inter alia, tigi fdata b’kompiti relatati mal-koordinazzjoni u l-awtorizzazzjoni, fkonfor-
mita mal-ligijiet tal-Unjoni u nazzjonali, ta’ progetti specifi¢i ghar-rikostruzzjoni tal-infrastruttura fuq in-network
ewlieni fil-kaz ta’ dizastri naturali jew ikkagunati mill-bniedem.

(12)  I-procedura prevista fdin id-Direttiva jenhtieg li tkun minghajr pregudizzju ghat-twettiq tar-rekwiziti tal-ligi
internazzjonali u tal-ligi tal-Unjoni, inkluzi rekwiziti ghall-protezzjoni tal-ambjent u tas-sahha tal-bniedem. Din
id-Direttiva ma ghandhiex twassal biex jitbaxxew l-istandards mahsuba biex ikunu evitati, impeduti, imnaqqsa jew
ikkumpensati effetti negattivi fuq l-ambjent.

(13) Minhabba l-urgenza biex jitlesta n-network ewlieni, jenhtieg li s-simplifikazzjoni tal-proceduri tal-ghoti ta’
permessi tkun akkumpanjata b’limitu taz-zmien ghal proceduri li jwasslu ghall-adozzjoni ta’ decizjoni ta’ awto-
rizzazzjoni biex tinbena l-infrastruttura tat-trasport. Dak il-limitu taz-zmien jenhtieg jistimola trattament aktar
effi¢jenti tal-proceduri, u jenhtieg li fl-ebda cirkostanza ma jikkomprometti l-istandards gholjin tal-Unjoni ghall-
protezzjoni tal-ambjent u l-partecipazzjoni pubblika. Jenhtieg li jkun possibbli li I-limitu ta’ zmien ghall-proceduri
tal-ghoti tal-permessi jigi estiz fkazijiet debitament gustifikati, inkluz meta jinqalghu ¢irkostanzi mhux prevedibbli
jew fejn dan ikun necessarju ghall-protezzjoni ambjentali. L-estensjoni tista’, perezempju, tigi espressa bhala
perijodu ta’ Zmien jew indikata permezz ta’ referenza ghal data, jew ghal xi avveniment partikolari fil-futur.
Jenhtieg li l-limitu ta’ Zmien, kif estiz, ma jinkludix, b’'mod partikolari, iz-zmien mehtieg ghat-twettiq ta’ proceduri
amministrattivi jew gudizzjarji ta’ appell. Jenhtieg li l-Istati Membri ma jinzammux responsabbli fejn in-nuqqas ta’
konformita ma’ dak il-limitu ta’ Zmien ikun ikkawzat mill-promotur tal-progett, perezempju fejn il-promotur ta’
progett ma jikkonformax mal-limiti ta’ zmien stabbiliti fil-ligi nazzjonali jew mal-limiti ta’ Zmien stabbiliti mill-
awtorita mahtura jew fejn il-promotur ta’ progett ikun agixxa b’dewmien mhux gustifikabbli.

(14)  Jenhtieg li l-Istati Membri jaghmlu hilithom biex jizguraw li l-appelli li jikkontestaw il-legalita sostantiva jew
procedurali ta’ decizjoni ta’ awtorizzazzjoni jigu ttrattati bl-aktar mod effi¢jenti possibbli.

(15)  Il-progetti ta’ infrastruttura tat-TEN-T li jikkoncernaw zewg Stati Membri jew aktar jiffaccjaw sfidi partikolari fir-
rigward tal-koordinazzjoni tal-proceduri tal-ghoti ta’ permessi. Ghalhekk, jenhtieg li l-awtoritajiet mahtura tal-
Istati Membri koncernati jikkooperaw sabiex jikkoordinaw Il-iskedi ta’ Zmien taghhom u jistabbilixxu skeda
kongunta dwar il-procedura tal-ghoti ta’ permessi, sa fejn tali koordinazzjoni tal-iskedi ta’ Zmien taghhom u
tali stabbiliment ta’ skeda ta’ zmien kongunta jkunu possibbli u adatti skont l-istat ta’ thejjija, jew tal-maturita, tal-
progett, li jiddependi l-aktar mill-promotur tal-progett, spe¢jalment mid-data li fiha l-promotur tal-progett ikun
innotifika l-progett lill-awtorita mahtura ta’ kull wiched minn dawk l-Istati Membri.

(16)  I-Koordinaturi Ewropej mahtura skont ir-Regolament (UE) Nru 1315/2013 jenhtieg li jigu infurmati dwar il-
proceduri rilevanti sabiex jiffacilitaw is-sinkronizzazzjoni u t-tlestija taghhom bi thejjija ghall-implimentazzjoni
fwaqtha tan-network ewlieni sal-2030.

(17)  Fejn it-TEN-T ikun estiz ghal pajjizi terzi, fkonformita mal-mapep indikattivi stabbiliti fir-Regolament (UE)
Nru 1315/2013, dawk il-pajjizi terzi jenhtieg li jigu mistiedna japplikaw, fejn rilevanti, regoli simili ghal dawk
previsti minn din id-Direttiva.

(18)  L-akkwist pubbliku fi progetti transfruntieri jenhtieg li jsir fkonformita mat-Trattati u, fejn rilevanti, mad-Direttiva
2014/24/UE (%) jew mad-Direttiva 2014/25/UE (), tal-Parlament Ewropew u tal-Kunsill. Sabiex tigi Zgurata t-
tlestija efficjenti tal-progetti transfruntieri tan-network ewlieni, jenhtieg li l-akkwist pubbliku li jsir minn entita
kongunta jkun soggett ghal-ligi nazzjonali ta’ Stat Membru wiehed. B'deroga mil-ligi tal-Unjoni dwar l-akkwist
pubbliku, il-ligi nazzjonali applikabbli jenhtieg li, fil-princ¢ipju, tkun dik tal-Istat Membru fejn l-entita kongunta
jkollha l-uffic¢ju registrat taghha. Jenhtieg jibga’ possibbli li l-ligi nazzjonali applikabbli tigi ddeterminata permezz
ta’ ftehim intergovernattiv. Ghal akkwist pubbliku li jsir minn sussidjarja ta’ entitd kongunta, dik is-sussidjarja
jenhtieg li tapplika 1-ligi nazzjonali ta’ wiched mill-Istati Membri kkoncernati, li tista’ tkun il-ligi nazzjonali
applikabbli ghall-entita kongunta. Ghal ragunijiet ta’ certezza legali, l-istrategiji attwali fir-rigward tal-akkwist
ghandhom jibqghu applikabbli ghal entita kongunta stabbilita qabel id-data tad-dhul fis-sehh ta’ din id-Direttiva.

(%) Id-Direttiva 2014/24/UE tal-Parlament Ewropew u tal-Kunsill tas-26 ta’ Frar 2014 dwar l-akkwist pubbliku u li thassar id-Direttiva
2004/18/KE (GU L 94, 28.3.2014, p. 65).

() 1d-Direttiva 2014/25|UE tal-Parlament Ewropew u tal-Kunsill tas-26 ta’ Frar 2014 dwar l-akkwist minn entitajiet li joperaw fis-setturi
tas-servizzi tal-ilma, l-energija, it-trasport u postali u li thassar id-Direttiva 2004/17/KE (GU L 94, 28.3.2014, p. 243).

(19) [-Kummissjoni mbhijiex involuta sistematikament fl-awtorizzazzjoni ta’ progetti individwali. Madanakollu, fxi
kazijiet, certi aspetti tat-thejjija tal-progetti huma soggetti ghal approvazzjoni fil-livell tal-Unjoni. Fejn il-Kummiss-
joni tkun involuta fil-proceduri, din ser taghti trattament ta’ prijorita lill-progetti tal-Unjoni u tizgura certezza lill-
promoturi tal-progetti. F’xi kazijiet jaf ikun hemm bzZonn approvazzjoni ta’ ghajnuna mill-Istat. Minghajr pregu-
dizzju ghall-iskadenzi stabbiliti fdin id-Direttiva, u fkonformitd mal-Kodi¢i tal-Aqwa Prattika ghat-tmexxija tal-
proceduri ghall-kontroll tal-ghajnuna mill-Istat, l-Istati Membri jenhtieg li jkunu jistghu jitolbu lill-Kummissjoni
biex il-progetti tan-network ewlieni li huma jikkunsidraw bhala prijorita jigu ttrattati bi skedi taz-zmien aktar
prevedibbli taht l-approce tal-portafoll tal-kaz jew l-ippjanar rec¢iprokament miftichem.

(20)  L-implimentazzjoni ta’ progetti infrastrutturali fuq in-network ewlieni jenhtieg li tigi appoggata wkoll mil-linji
gwida tal-Kummissjoni li jikkjarifikaw aktar l-implimentazzjoni ta’ certi tipi ta’ progetti filwaqt li jigi rispettat I-
acquis tal-Unjoni. Fdan ir-rigward, il-Komunikazzjoni tal-Kummissjoni tas-27 ta’ April 2017 intitolat “Pjan ta’
Azzjoni ghan-natura, ghac¢-cittadini u ghall-ekonomija” taghti gwida u tikkjarifika aktar kif ghandu jkun hemm
konformita mad-Direttiva 2009/147/KE tal-Parlament Ewropew u tal-Kunsill () u d-Direttiva tal-Kunsill
92/43/KEE (°). Sabiex jigi zgurat l-aqwa valur ghall-flus pubblici, jenhtieg li jsir disponibbli ghal progetti l-appogg
dirett relatat mal-akkwist pubbliku.

(21)  Minhabba li l-objettiv ta’ din id-Direttiva, jigifieri li jigu razzjonalizzati l-mizuri li jmexxu ‘1 quddiem it-twettiq tat-
TEN-T, ma jistax jinkiseb b'mod suffi¢jenti mill-Istati Membri izda jista’, minhabba l-htiega li jissahhah il-qafas tal-
proceduri tal-ghoti ta’ permessi ghall-progetti tat-TEN-T permezz ta’ azzjoni armonizzata fil-livell tal-Unjoni,
pjuttost jinkiseb ahjar fil-livell tal-Unjoni, 1-Unjoni tista’ tadotta mizuri fkonformita mal-principju tas-sussidjarjeta
kif stabbilit fl-Artikolu 5 tat-Trattat dwar I-Unjoni Ewropea. Fkonformita mal-principju tal-proporzjonalita, kif
stabbilit fdak 1-Artikolu, din id-Direttiva ma tmurx lil hinn minn dak li huwa mehtieg biex jinkiseb dak I-objettiv.

(22)  Ghal ragunijiet ta’ certezza legali, jenhtieg li din id-Direttiva ma tapplikax ghal proceduri, tal-ghoti tal-permessi, li
jkunu bdew qabel id-data tat-traspozizzjoni ta’ din id-Direttiva,

ADOTTAW DIN ID-DIRETTIVA:

Artikolu 1
Suggett u kamp ta’ applikazzjoni

1. Din id-Direttiva ghandha tapplika ghall-proceduri tal-ghoti ta’ permessi sabiex tigi awtorizzata l-implimentazzjoni
ta’

(a) progetti li jaghmlu parti minn sezzjonijiet identifikati minn qabel tan-network ewlieni kif elenkati fl-Anness;

(b) progetti ohra fuq il-kurituri tan-network ewlieni, kif identifikati skont I-Artikolu 44(1) tar-Regolament (UE)
Nru 1315/2013, bi spiza totali ta’ aktar minn EUR 300 000 000,

bl-eccezzjoni ta’ progetti relatati esklussivament ma’ applikazzjonijiet telematici, ma’ teknologiji godda u mal-innovazz-
joni fis-sens tal-Artikoli 31 u 33 ta’ dak ir-Regolament.

Din id-Direttiva ghandha tapplika wkoll ghal akkwisti pubbli¢i fi progetti transfruntieri li jaqghu fil-kamp ta’ applikazz-
joni ta’ din id-Direttiva.

2. L-Istati Membri jistghu jiddeciedu li japplikaw din id-Direttiva ghal progetti ohra tan-network ewlieni u tan-
network komprensiv, inkluzi progetti relatati eskluzivament ma’ applikazzjonijiet telematici, ma’ teknologiji godda u
mal-innovazzjoni msemmija fil-paragrafu 1. L-Istati Membri ghandhom jinnotifikaw lill-Kummissjoni bid-decizjoni
taghhom.

(%) Id-Direttiva 2009/147/KE tal-Parlament Ewropew u tal-Kunsill tat-30 ta' Novembru 2009 dwar il-konservazzjoni tal-ghasafar
selvaggi (GU L 20, 26.1.2010, p. 7).

(°) 1d-Direttiva tal-Kunsill 92/43/KEE tal-21 ta’ Mejju 1992 dwar il-konservazzjoni tal-habitat naturali u tal-fawna u l-flora selvagga
(GUL 206, 22.7.1992, p. 7).

Artikolu 2
Definizzjonijiet

Ghall-finijiet ta’ din id-Direttiva, japplikaw id-definizzjonijiet li gejjin:

(1) “decizjoni ta’ awtorizzazzjoni” tfisser id-decizjoni jew sett ta’ decizjonijiet, li jistghu jkunu ta’ natura amministrattiva,
mehuda simultanjament jew successivament minn awtorita jew awtoritajiet ta’ Stat Membru, li ma jinkludux
awtoritajiet amministrattivi u gudizzjarji ta’ appell, taht sistema legali nazzjonali u ligi amministrattiva li jiddeter-
minaw jekk promotur ta’ progett ikunx intitolat jimplimenta l-progett fiz-zona geografika kkoncernata jew le,
minghajr pregudizzju ghal kwalunkwe decizjoni mehuda fil-kuntest ta’ procedura amministrattiva jew gudizzjarja
ta’ appell;

(2) “procedura tal-ghoti tal-permessi” tfisser kwalunkwe procedura li ghandha tigi segwita relatata ma’ progett individ-
wali li jaqa’ fil-kamp ta’ applikazzjoni ta’ din id-Direttiva sabiex tinkiseb id-decizjoni ta’ awtorizzazzjoni kif mehtieg
mill-awtorita jew l-awtoritajiet ta’ Stat Membru, taht il-ligi tal-Unjoni jew dik nazzjonali, bl-ec¢ezzjoni ta’ ppjanar
urban jew tal-uzu tal-art, ta’ proceduri relatati mal-ghoti ta’ kuntratti ta’ akkwist pubbliku, u tal-passi li jittiechdu fuq
livell strategiku li ma jirreferux ghal progett specifiku, bhal valutazzjoni ambjentali strategika, ippjanar bagitarju
pubbliku, kif ukoll pjanijiet ta’ trasport nazzjonali jew regjonali;

(3) “progett” tfisser proposta ghall-bini, l-adattament jew il-modifika ta’ sezzjoni definita tal-infrastruttura tat-trasport li
l-ghan taghha jkun it-titjib fil-kapacita, is-sikurezza u l-effi¢jenza ta’ dik l-infrastruttura u li l-implimentazzjoni
taghha tehtieg approvazzjoni permezz ta’ decizjoni ta’ awtorizzazzjoni;

(4) “progett transfruntier” tfisser progett li jkopri sezzjoni transfruntiera bejn zewg Stati Membri jew aktar;

(5) “promotur tal-progett” tfisser l-applikant ghall-awtorizzazzjoni tal-implimentazzjoni ta’ progett jew l-awtorita pubb-
lika li tibda progett;

(6) “awtorita mahtura” tfisser l-awtorita li tkun il-punt ta’ kuntatt ghall-promotur tal-progett u li tiffacilita l-ipprocessar
effi¢jenti u strutturat ta’ proceduri tal-ghoti tal-permessi fkonformita ma’ din id-Direttiva;

(7) “awtorita kongunta” tfisser awtorita stabbilita bi ftehim reciproku bejn zewg Stati Membri jew aktar biex tiffacilita I-
proceduri tal-ghoti ta’ permessi relatati ma’ progetti transfruntieri, inkluzi awtoritajiet kongunti stabbiliti minn
awtoritajiet mahtura fejn dawk l-awtoritajiet mahtura jkunu nghataw is-setgha minn Stati Membri biex jistabbilixxu
awtoritajiet kongunti.

Artikolu 3
Status ta’ prijorita

1. L-stati Membri ghandhom jaghmlu hilithom biex jizguraw li l-awtoritajiet kollha, inkluza l-awtorita mahtura,
involuti fil-procedura tal-ghoti tal-permessi, eskluzi l-qrati u t-tribunali, jaghtu prijorita lill-progetti li jagghu fil-kamp ta’
applikazzjoni ta’ din id-Direttiva.

2. Fejn ikunu jezistu, taht il-ligi nazzjonali, proceduri specifici tal-ghoti tal-permessi ghal progetti ta’ prijorita, l-Istati
Membri ghandhom, minghajr pregudizzju ghall-objettivi, ir-rekwiziti u I-limiti ta’ Zmien ta’ din id-Direttiva, jizguraw li I-
progetti li jaqghu fil-kamp ta’ applikazzjoni ta’ din id-Direttiva jigu ttrattati taht dawk il-proc¢eduri. Dan ma ghandux

progetti, sabiex jivvalutaw l-estensjoni potenzjali taghhom ghal progetti ohra, minghajr ma jkollhom japplikaw tali
proceduri ghal progetti li jaqghu fil-kamp ta’ applikazzjoni ta’ din id-Direttiva.

3. Dan l-Artikolu ghandu jkun minghajr pregudizzju ghal kwalunkwe decizjoni bagitarja.

Artikolu 4
Awtorita Mahtura

1. Sa ... [24 xahar wara d-data tad-dhul fis-sehh ta’ din id-Direttiva], kull Stat Membru ghandu jahtar, fil-livell amminis-
trattiv adatt, l-awtoritajiet li jkollhom jagixxu bhala awtorita mahtura.

2. Stat Membru jista’, fejn rilevanti, jahtar awtoritajiet differenti bhala l-awtorita mahtura skont il-progett jew il-
kategorija tal-progetti, il-mod ta’ trasport, jew iz-Zona geografika. Ftali kaz, I-Istat Membru ghandu jizgura li jkun hemm
awtorita mahtura wahda biss ghal progett partikolari u ghal procedura partikolari tal-ghoti tal-permessi.

3. L-Istati Membri ghandhom jiehdu l-mizuri kollha mehtiega biex jipprovdu lill-promoturi tal-progetti b'informazz-
joni li tkun fa¢ilment disponibbli dwar l-identita tal-awtorita mahtura ghal progett partikolari.

4. L-Istati Membri jistghu jaghtu s-setgha lill-awtorita mahtura biex tiechu d-decizjoni ta’ awtorizzazzjoni.

Meta tinghata s-setgha li tichu d-decizjoni ta’ awtorizzazzjoni skont l-ewwel subparagrafu, l-awtorita mahtura ghandha
tivverifika 1i jkunu nkisbu l-permessi, id-decizjonijiet u l-opinjonijiet kollha mehtiega ghall-adozzjoni tad-decizjoni ta’
awtorizzazzjoni u ghandha tinnotifika d-decizjoni ta’ awtorizzazzjoni lill-promotur tal-progett.

5. Fejn l-awtorita mahtura ma jkollhiex is-setgha li tichu d-decizjoni ta’ awtorizzazzjoni, I-Istati Membri ghandhom
jiehdu l-mizuri mehtiega biex jizguraw li l-promotur tal-progett jigi nnotifikat bl-adozzjoni tad-decizjoni ta’ awtorizzazz-
joni.

6.  L-Istati Membri jistghu jaghtu s-setgha lill-awtorita mahtura biex tistabbilixxi limiti ta’ Zmien indikattivi ghall-passi
intermedjarji differenti tal-procedura tal-ghoti tal-permessi skont l-Artikolu 6(1), minghajr pregudizzju ghal-limitu ta’
erba’ snin imsemmi fdak il-paragrafu.

7. L-awtorita mahtura ghandha:

(a) tkun il-punt ta’ kuntatt ghall-informazzjoni ghall-promotur tal-progett u ghal awtoritajiet rilevanti ohra involuti fil-
procedura li twassal ghad-decizjoni ta’ awtorizzazzjoni ghal progett partikolari;

(b) tipprovdi lill-promotur tal-progett, fejn hekk tkun mehtiega taghmel taht il-ligi nazzjonali, id-deskrizzjoni dettaljata
tal-applikazzjoni msemmija fl-Artikolu 6(4), inkluza informazzjoni dwar il-limiti taz-Zmien indikattivi relatati mal-
proceduri tal-ghoti tal-permessi, fkonformita mal-limitu ta’ zmien ta’ erba’ snin imsemmi fl-Artikolu 5(1);

(o) tissorvelja l-iskeda ta’ Zmien tal-procedura tal-ghoti tal-permessi, u b’'mod partikolari tirregistra kwalunkwe estensjoni
tal-limitu ta’ zmien imsemmi fl-Artikolu 5(4);

(d) jekk mitluba, taghti gwida lill-promotur tal-progett fir-rigward tal-prezentazzjoni tal-informazzjoni u d-dokumenti
rilevanti kollha, inkluzi I-permessi, id-decizjonijiet u l-opinjonijiet kollha mehtiega li jinkisbu u jigu pprovduti ghad-
decizjoni ta’ awtorizzazzjoni.

L-awtorita mahtura tista’ wkoll taghti gwida lill-promotur tal-progett dwar liema informazzjoni ufjew dokumenti addizz-
jonali ghandhom jigu pprezentati fkaz li n-notifika kif imsemmija fl-Artikolu 6(1) giet michuda.

8.  Il-paragrafu 7 huwa minghajr pregudizzju ghall-kompetenza ta’ kwalunkwe awtoritd ohra involuta fil-pro¢edura
tal-ghoti tal-permessi u ghall-possibbilta li l-promotur tal-progett jikkuntattja lill-awtoritajiet individwali ghall-permessi,
decizjonijiet jew opinjonijiet specifici li jkunu parti mid-decizjoni ta’ awtorizzazzjoni.

Artikoli 5
It-tul ta’ Zmien tal-procedura tal-ghoti tal-permessi

1. L-Istati Membri ghandhom jipprovdu ghal procedura tal-ghoti tal-permessi, inkluzi l-iskadenzi ghal dik il-proce-
dura, li ma ghandhiex teccedi erba’ snin mill-bidu tal-procedura tal-ghoti tal-permessi. L-Istati Membri jistghu jadottaw
il-mizuri mehtiega sabiex jagsmu l-perijodu disponibbli fpassi differenti u fkonformita mal-ligi tal-Unjoni u ma’ dik
nazzjonali.

2. I-perijodu ta’ erba’ snin imsemmi fil-paragrafu 1 ghandu jkun minghajr pregudizzju ghall-obbligi li jirrizultaw mil-
ligi internazzjonali u mil-ligi tal-Unjoni u ma ghandux jinkludi perijodi li jkunu mehtiega biex jigu istitwiti proceduri
amministrattivi u gudizzjarji ta’ appell u biex jintalbu rimedji gudizzjarji quddiem qorti jew tribunal, kif ukoll
kwalunkwe perijodu li jkun mehtieg biex jigu implimentati kwalunkwe decizjoni jew rimedji rizultanti.

3. Il-perijodu ta’ erba’ snin imsemmi fil-paragrafu 1 ghandu jkun minghajr pregudizzju ghad-dritt ta’ Stat Membru li
jipprevedi li l-procedura tal-ghoti tal-permessi ghandha tigi finalizzata permezz tal-adozzjoni ta’ att legislattiv nazzjonali
specifiku, fliema kaz, il-procedura ghall-adozzjoni ta’ dak l-att tista’, b’deroga mill-paragrafu 1, tec¢edi l-perijodu ta’ erba’
snin dment li I-hidma preparatorja, li abbazi taghha l-att legislattiv nazzjonali jigi adottat, tigi konkluza fi zmien dak il-
perijodu. Il-hidma preparatorja ghandha titqies li tintemm meta l-att legislattiv nazzjonali specifiku jigi introdott lill-
parlament nazzjonali.

4. L-Istati Membri ghandhom jadottaw il-mizuri mehtiega biex jizguraw li, fkazijiet debitament gustifikati, tkun tista’
tinghata estensjoni xierqa ghall-perijodu ta’ erba’ snin imsemmi fil-paragrafu 1. It-tul tal-estensjoni ghandu jigi deter-
minat skont il-kaz, ghandu jkun debitament gustifikat u limitat ghall-fini li titlesta l-procedura tal-ghoti tal-permessi u li
tinghata d-decizjoni ta’ awtorizzazzjoni. Meta tkun inghatat tali estensjoni, il-promotur ta’ progett ghandu jkun infurmat
bir-ragunijiet ghall-ghoti taghha. Tista’ tinghata estensjoni ohra darba, taht l-istess kondizzjonijiet.

5. L-Istati Membri ma ghandhomx jinzammu responsabbli fejn il-perijodu ta’ erba’ snin imsemmi fil-paragrafu 1, kif
estiz skont il-paragrafu 4, ma jigix rispettat fejn id-dewmien imgarrab ikun dovut ghall-promotur tal-progett.

Artikolu 6
L-organizzazzjoni tal-procedura tal-ghoti tal-permessi

1. Il-promotur tal-progett ghandu jinnotifika l-progett lill-awtorita mahtura jew, fejn xieraq, lill-awtorita kongunta
stabbilita taht I-Artikolu 7(2). In-notifika tal-progett mill-promotur tal-progett ghandha sservi bhala I-bidu tal-procedura
tal-ghoti tal-permessi.

2. Sabiex tigi ffacilitata l-valutazzjoni tal-maturita tal-progett, l-Istati Membri jistghu jiddefinixxu l-livell ta’ dettall ta’
informazzjoni u d-dokumenti rilevanti li ghandhom jigu pprovduti mill-promotur tal-progett meta jinnotifika progett.
Jekk il-progett ma jkunx matur, in-notifika ghandha tigi michuda permezz ta’ decizjoni debitament gustifikata mhux
aktar tard minn erba’ xhur wara r-ricezzjoni tan-notifika.

3. L-Istati Membri ghandhom jiehdu l-mizuri mehtiega biex jizguraw li I-promoturi tal-progetti jircievu informazzjoni
generali bhala gwida ghan-notifika, adattata, fejn rilevanti, ghall-mod tat-trasport ikkoncernat, li tkun tinkludi informazz-
joni dwar il-permessi, id-decizjonijiet u l-opinjonijiet li jistghu jkunu mehtiega ghall-implimentazzjoni ta’ progett.

Dik l-informazzjoni ghandha, ghal kull permess, decizjoni jew opinjoni, tinkludi dan li gej:

(a) informazzjoni generali dwar l-ambitu materjali u livell ta’ dettall tal-informazzjoni li ghandha tigi pprezentata mill-
promotur tal-progett;

(b) il-limiti ta’ zmien applikabbli jew, fin-nuqqas ta’ tali limiti ta’ Zmien, limiti ta’ Zmien indikattivi; u

(¢) dettalji tal-awtoritajiet u l-partijiet ikkoncernati normalment involuti fkonsultazzjonijiet marbuta mal-permessi,
decizjonijiet u opinjonijiet differenti.

Dik l-informazzjoni ghandha tkun facilment accessibbli ghall-promoturi tal-progetti rilevanti kollha, b’'mod partikolari

4. Sabiex tkun iffacilitata notifika b'success, I-Istati Membri jistghu jirrikjedu li l-awtorita mahtura tistabbilixxi, fuq
talba mill-promotur ta’ progett, deskrizzjoni dettaljata tal-applikazzjoni li tinkludi l-informazzjoni, li gejja, li titfassal ad
hoc ghall-progett individwali:

(a) l-istadji individwali tal-procedura u l-limiti ta’ zmien applikabbli jew, fin-nuqqas ta’ tali limiti ta’ zZmien, limiti ta’
zmien indikattivi;

(b) l-ambitu materjali u l-livell ta’ dettall tal-informazzjoni li ghandha tigi pprezentata mill-promotur tal-progett;

(c) lista ta’ permessi, decizjonijiet u opinjonijiet li ghandhom jinkisbu mill-promotur tal-progett matul il-procedura tal-
ghoti tal-permessi, fkonformita mal-ligi tal-Unjoni u ma’ dik nazzjonali;

(d) id-dettalji tal-awtoritajiet u l-partijiet ikkoncernati li ghandhom ikunu involuti relattivament ghall-obbligi rispettivi,
inkluz matul il-fazi formali tal-konsultazzjoni pubblika.

5. Id-deskrizzjoni dettaljata tal-applikazzjoni ghandha tibqa’ valida matul il-procedura tal-ghoti tal-permessi. Kull
emenda li ssir fid-deskrizzjoni dettaljata tal-applikazzjoni ghandha tkun debitament gustifikata.

6.  L-awtorita mahtura tista’ tipprovdi lill-promotur tal-progett, fuq talba, l-informazzjoni li tissupplimenta I-elementi
msemmija fil-paragrafu 4.

7. Meta l-promotur tal-progett ikun ipprezenta I-fajl komplut tal-applikazzjoni ghal progett, id-decizjoni ta’ awtoriz-
zazzjoni ghandha tigi adottata fil-limitu ta’ zmien imsemmi fl-Artikolu 5(1).

8.  L-awtoritajiet involuti fil-procedura tal-ghoti tal-permessi ghandhom jinnotifikaw lill-awtorita mahtura li I-
permessi, decizjonijiet, opinjonijiet jew decizjonijiet ta’ awtorizzazzjoni li kienu mehtiega jkunu nhargu.

Artikolu 7
Koordinazzjoni tal-proceduri transfruntieri tal-ghoti tal-permessi

1. L-Istati Membri ghandhom jizguraw, ghal progetti li jikkoncernaw zewg Stati Membri jew aktar, li l-awtoritajiet
mahtura ta’ dawk I-Istati Membri jikkooperaw biex jikkoordinaw l-iskedi ta’ zmien taghhom u jagblu dwar skeda ta’
zmien kongunta fir-rigward tal-procedura tal-ghoti tal-permessi.

2. Ghal progetti transfruntieri, tista’ tigi stabbilita awtorita kongunta.

3. L-Istati Membri ghandhom jiehdu l-mizuri mehtiega biex jizguraw li 1-Koordinaturi Ewropej nominati taht I-
Artikolu 45 tar-Regolament (UE) Nru 1315/2013 jircievu informazzjoni dwar il-proceduri tal-ghoti tal-permessi u li I-
Koordinaturi Ewropej jistghu jiffacilitaw il-kuntatti bejn l-awtoritajiet mahtura fil-kuntest tal-proceduri tal-ghoti tal-
permessi ghal progetti li jikkoncernaw zewg Stati Membri jew aktar.

4. L-Istati Membri ghandhom, jekk ma jigix osservat il-limitu ta’ Zmien imsemmi fl-Artikolu 5(1), u fuq talba, jipp-
rovdu informazzjoni lill-Koordinaturi Ewropej ikkoncernati dwar il-mizuri mehuda jew ippjanati li jittiehdu biex il-
procedura tal-ghoti tal-permessi tkun tista’ tigi konkluza bl-inqas dewmien possibbli.

Artikolu 8
L-akkwist pubbliku fi progetti transfruntieri

1. Meta l-proceduri tal-akkwist jitwettqu minn entita kongunta fi progett transfruntier, l-Istati Membri ghandhom
jiehdu l-mizuri mehtiega biex jizguraw li l-entita kongunta tapplika I-ligi nazzjonali ta’ Stat Membru wiched u, b’deroga
mid-Direttivi 2014/24/UE u 2014/25/UE, dik il-ligi ghandha tigi determinata skont il-punt (a) tal-Artikolu 39(5) tad-
Direttiva 2014/24/UE jew il-punt (a) tal-Artikolu 57(5) tad-Direttiva 2014/25/UE, kif applikabbli, sakemm ma jkunx
hemm ftehim bejn I-Istati Membri partecipanti li jipprevedi mod iehor. Tali ftehim ghandu, fi kwalunkwe kaz, jipprevedi
l-applikazzjoni tal-ligi nazzjonali wahda ta’ Stat Membru wieched ghall-proceduri tal-akkwist imwettqa minn entita
kongunta.

2. Ghall-akkwist pubbliku mwettaq minn sussidjarja ta’ entita kongunta, l-Istati Membri kkoncernati ghandhom
jiehdu l-mizuri mehtiega biex jizguraw li s-sussidjarja tapplika 1-ligi nazzjonali ta’ wiehed mill-Istati Membri. Fdan ir-
rigward, I-Istati Membri kkoncernati jistghu jiddeciedu li s-sussidjarja ghandha tapplika I-ligi nazzjonali applikabbli ghall-
entita kongunta.

Artikolu 9
Dispozizzjonijiet tranzizzjonali

1. Din id-Direttiva ma ghandhiex tapplika ghal progetti li ghalihom il-proceduri tal-ghoti tal-permessi jkunu bdew
qabel ... [24 xahar wara d-data tad-dhul fis-sehh ta’ din id-Direttiva].

2. L-Artikolu 8 ghandu japplika biss ghal dawk il-kuntratti li ghalihom tkun inharget is-sejha ghal kompetizzjoni, jew,
fkazijiet fejn ma tkunx prevista sejha ghal kompetizzjoni, fejn l-awtorita kontraenti jew l-entita kontraenti tkun bdiet il-
procedura ta’ akkwist wara ... [24 xahar wara d-data tad-dhul fis-sehh ta’ din id-Direttiva].

3. L-Artikolu 8 ma ghandux japplika ghal entitd kongunta stabbilita qabel ... [id-data tad-dhul fis-sehh ta’ din id-
Direttiva] jekk il-proceduri tal-akkwist ta’ dik l-entita jibqghu jkunu regolati mil-ligi applikabbli ghall-akkwisti taghha
fdik id-data.

Artikolu 10

Rappurtagg

1. Ghall-ewwel darba sa ... [hames snin u sitt xhur wara d-data tad-dhul fis-sehh ta’ din id-Direttiva], u sussegwentement
fintervalli regolari, il-Kummissjoni ghandha tirrapporta lill-Parlament Ewropew u lill-Kunsill dwar l-implimentazzjoni ta’
din id-Direttiva u r-rizultati taghha.

2. Ir-rapport ghandu jkun ibbazat fuq informazzjoni li ghandha tinghata mill-Istati Membri kull sentejn u ghall-ewwel
darba sa ... [hames snin wara d-data tad-dhul fis-sehh ta’ din id-Direttiva], fir-rigward tal-ghadd ta’ proceduri tal-ghoti tal-
permessi li jaqghu fil-kamp ta’ applikazzjoni ta’ din id-Direttiva, it-tul medju tal-proceduri tal-ghoti tal-permessi, I-ghadd
ta’ proceduri tal-ghoti tal-permessi li jec¢edu I-limitu taz-zmien u l-istabbiliment ta’ kwalunkwe awtorita kongunta matul
il-perijodu ta’ rappurtagg.
Artikolu 11
Traspozizzjoni

1. L-Istati Membri ghandhom idahhlu fis-sehh il-ligijiet, ir-regolamenti u d-dispozizzjonijiet amministrattivi mehtiega
sabiex jikkonformaw ma’ din id-Direttiva sa ... [24 xahar wara d-data tad-dhul fis-sehih ta’ din id-Direttiva]. Huma ghan-
dhom minnufih jinfurmaw lill-Kummissjoni dwar dan.

Meta Il-Istati Membri jadottaw dawn il-mizuri, dawn ghandhom jinkludu referenza ghal din id-Direttiva jew ikunu
akkumpanjati minn tali referenza fl-okkazjoni tal-pubblikazzjoni ufficjali taghhom. Il-metodi kif issir tali referenza
ghandhom jigu stabbiliti mill-Istati Membri.

2. L-Istati Membri ghandhom jikkomunikaw lill-Kummissjoni t-test tal-mizuri ewlenin tal-ligi nazzjonali li huma
jadottaw fil-qasam kopert minn din id-Direttiva.

Artikolu 12
Dhul fis-sehh

Din id-Direttiva ghandha tidhol fis-sehh fl-ghoxrin jum wara dak tal-pubblikazzjoni taghha fll-Gurnal Uffigali tal-Unjoni
Ewropea.

Din id-Direttiva hija indirizzata lill-Istati Membri.

Maghmul fi ...,

Ghall-Parlament Ewropew Ghall-Kunsill
Il-President II-President

Sezzjonijiet identifikati minn qabel ta’ konnessjonijiet transfruntieri u konnessjonijiet nieqsa fil-kurituri

tan-network ewlieni [msemmija fil-punt (a) tal-Artikolu 1(1)]

Kuritur tan-network ewlieni “Atlantiku”

Konnessjonijiet
sfruntieri

tran-

Evora — Mérida

Vitoria-Gasteiz — San Sebastidn — Bayonne — Bordeaux

Aveiro — Salamanca

Ferrovija

Ix-xmara Douro (Via Navegdvel do Douro)

Passaggi fuq l-ilma interni

Konnessjonijiet nieqsa | Linji ferrovjarji interoperabbli fil-Penizola Iberika minghajr il- | Ferrovija
gisien standard tal-UIC
Kuritur tan-network ewlieni “Baltiku — Adrijatiku”
Konnessjonijiet tran- | Katowice/Opole — Ostrava — Brno Ferrovija
sfruntieri Katowice — Zilina
Bratislava — Vjenna
Graz — Maribor
Venezja — Trieste — Divaca — Ljubljana
Katowice — Zilina Toroq
Brno - Vjenna
Konnessjonijiet nieqsa | Gloggnitz — Miirzzuschlag: Mina ta’ bazi ta’ Semmering Ferrovija
Graz — Klagenfurt: Linja ferrovjarja u mina ta’ Koralm
Koper — Divaca
Kuritur tan-network ewlieni “Mediterran”
Konnessjonijiet tran- | Barcellona — Perpignan Ferrovija
sfruntieri
Lyon — Turin: mina ta’ bazi u rotot ta’ access
Nizza — Ventimiglia
Venezja — Trieste — Divaca — Ljubljana
Ljubljana — Zagreb
Zagreb — Budapest
Budapest — Miskolc — fruntiera mal-Ukrajna
Lendava — Letenye Toroq

Vasdrosnamény — fruntiera mal-Ukrajna

Konnessjonijiet nieqsa

Almerfa — Murcia

Linji ferrovjarji interoperabbli fil-Penizola Iberika minghajr il-
gisien standard tal-UIC

Perpignan — Montpellier

Koper — Divaca

Rijeka — Zagreb

Ferrovija

Milan - Cremona — Mantova — Porto Levante/Venezja — Raven-
na/Trieste

Passaggi fuq l-ilma interni

Kuritur tan-network ewlieni “Bahar tat-Tramuntana — Baltiku”

Konnessjonijiet tran-

sfruntieri

Tallinn — Riga — Kaunas — Varsavja: Linja ferrovjarja gdida ta’
Rail Baltic b'gisien standard tal-UIC kompletament interope-
rabbli

Ferrovija

Swinoujscie/Szczecin — Berlin

Ferrovija u passaggi fuq I-
ilma interni

il-Kuritur Via Baltica EE-LV-LT-PL

Toroq

Konnessjonijiet nieqsa

Kaunas — Vilnius: parti mil-linja ferrovjarja I-¢dida ta’ Rail Baltic
b'qisien standard tal-UIC kompletament interoperabbli

Varsavja/ldzikowice — Poznafi/Wroctaw, inkluz konnessjonijiet
mal-Hub tat-Trasport Centrali ppjanat

Ferrovija

Nord-Ostsee-Kanal

Berlin — Magdeburg — Hannover; Mittellandkanal; kanali fil-
Germanja tal-Punent

Ix-xmara Rin, ix-xmara Waal

Noordzeekanaal, IJssel, Twentekanaal

Passaggi fuq l-ilma interni

Kuritur tan-network ewlieni “Bahar tat-Tramuntana — Mediterran’

”

Konnessjonijiet tran-

sfruntieri

Brussell jew Bruxelles — Lussemburgu — Strasburgu

Ferrovija

Terneuzen — Gent

Ix-xmara Seine — network tax-xmara Scheldt u l-bacini relatati
tax-xmajjar Seine, Scheldt u Meuse

Kuritur Rin-Scheldt

Passaggi fuq l-ilma interni

Konnessjonijiet nieqsa

Albertkanaal/Canal Albert u Kanaal Bocholt-Herentals

Passaggi fuq l-ilma interni

Kuritur tan-network ewlieni “Orjent/Lvant tal-Mediterran”

Konnessjonijiet tran-
sfruntieri

Dresden — Praga/Kolin Ferrovija
Vjenna/Bratislava — Budapest

Békéscsaba — Arad — Timisoara

Craiova — Calafat — Vidin — Sofija — Thessaloniki

Sofia — fruntiera mas-Serbja/fruntiera mal-MK

Fruntiera mat-Turkija — Alexandrotpoli

Fruntiera mal-MK — Thessaloniki

lIoannina — Kakavia (fruntiera mal-Albanija) Toroq

Drobeta Turnu Severin/Craiova — Vidin — Montana

Sofia — fruntiera mas-Serbja

Hamburg — Dresden — Praga — Pardubice

Passaggi fuq l-ilma interni

Konnessjonijiet nieqsa Igoumenitsa - loannina Ferrovija
Praga — Brno
Thessaloniki — Kavala — Alexandroupoli
Timitosoara — Craiova
Kuritur tan-network ewlieni “ Rin — Alpi”
Konnessjonijiet tran- | Zevenaar — Emmerich — Oberhausen Ferrovija
sfruntieri

Karlsruhe — Basel

Milano/Novara — fruntiera mal-Izvizzera

Basel — Antwerp/Rotterdam — Amsterdam

Passaggi fuq l-ilma interni

Konnessjonijiet nieqsa

Genova — Tortona/Novi Ligure

Zeebrugge — Gent

Ferrovija

Kuritur tan-network ewlieni “Rin — Danubju”

Konnessjonijiet
sfruntieri

tran-

Munich — Praga

Nuremberg — Plzen

Munich — Miihldorf — Freilassing - Salzburg

Strasburgu — Kehl Appenweier

Hranice — Zilina

Kosice — fruntiera mal-Ukrajna

Vjenna — Bratislava/Budapest

Bratislava — Budapest

Békéscsaba — Arad — Timisoara - fruntiera mas-Serbja

Bucharest — Giurgiu - Rousse

Ferrovija

Ix-xmara Danubju (Kehlheim - Constanta/Midia/Sulina) u I-
bacini marbuta maghha tax-xmajjar Vah, Sava u Tisza

Passaggi fuq l-ilma interni

Zlin - Zilina

Timigoara - fruntiera mas-Serbja

Toroq

Konnessjonijiet niegsa

Stuttgart — Ulm

Salzburg — Linz

Craiova — Bucharest

Arad - Sighisoara — Brasov - Predeal

Ferrovija

Kuritur tan-network ewlieni “Skandinavu — Mediterran”

Konnessjonijiet
sfruntieri

tran-

Fruntiera mar-Russja — Helsinki

Copenhagen — Hamburg: Rotot ta’ access ghall-konnessjoni fissa
tal-Istrett ta’ Fehmarn

Munich — Worgl — Innsbruck — Fortezza — Bolzano — Trento —
Verona: mina ta’ bazi ta’ Brenner u r-rotot ta’ access ghaliha

Gothenburg - Oslo

Ferrovija

Copenhagen — Hamburg: Linja fissa tal-Istrett ta’ Fehmarn

Ferrovija/Toroq

Dikjarazzjoni tar-ragunijiet tal-Kunsill: Pozizzjoni (UE) Nru 32/2021 tal-Kunsill fl-ewwel qari bil-
hsieb li tigi adottata Direttiva tal-Parlament Ewropew u tal-Kunsill dwar ir-razzjonalizzazzjoni ta’
mizuri li jmexxu 'l quddiem it-twettiq tan-network trans-Ewropew tat-trasport (TEN-T)

(2021/C 273/02)

I.  INTRODUZZJONI

1. Fis-17 ta’ Mejju 2018, il-Kummissjoni pprezentat lill-Parlament Ewropew u lill-Kunsill il-proposta msemmija
hawn fuq, bhala parti mit-tielet pakkett “Ewropa Attiva”, li huwa mfassal biex jaghmel il-mobbilta Ewropea
aktar sikura, aktar nadifa, aktar effi¢jenti u aktar accessibbli. Il-proposta ghandha l-ghan li tissimplifika r-regoli
tal-ghoti tal-permessi bil-ghan 1i tiffacilita t-tlestija tan-Network Trans-Ewropew tat-Trasport (TEN-T).

2. Fil-Parlament Ewropew, il-Kumitat ghat-Trasport u t-Turizmu (TRAN) inhatar bhala l-kumitat ewlieni ghal dan
il-fajl u s-Sur Dominique Riquet (ALDE, FR) inhatar bhala r-rapporteur. Il-Parlament ivvota dwar ir-rapport u
adotta l-pozizzjoni tieghu fl-ewwel qari fit-13 ta’ Frar 2019 ().

3. II-Kumitat Ekonomiku u So¢jali Ewropew adotta opinjoni fis-17 ta’ Ottubru 2018 (2).
4. I-Kumitat tar-Regjuni adotta opinjoni fis-7 ta’ Frar 2019 (3).

5. Fil-Kunsill, wara diskussjonijiet fil-Grupp ta’ Hidma dwar it-Trasport - Kwistjonijiet Intermodali u Networks
bejn Gunju 2018 u Novembru 2019, intlahaq approcc generali dwar il-proposta fil-laqgha tal-Kunsill tat-
2 ta’ Dicembru 2019.

6. Sussegwentement, saru tliet trilogi informali fit-3 ta’ Frar, it-18 ta’ Mejju u t-8 ta’ Gunju 2020, li rrizultaw fi
ftehim provizorju generali bejn il-Kunsill u I-Parlament Ewropew fkonformita mal-mandat li gie mgedded mill-
Coreper fit-3 ta’ Gunju 2020. Fis-17 ta’ Gunju 2020, il-Kumitat tar-Rapprezentanti Permanenti kkonferma t-
test ta’ kompromess finali kif maqbul fit-trilogu tat-8 ta’ Gunju 2020.

7. Il-Kumitat TRAN tal-Parlament Ewropew ivvota favur l-istess test ta’” kompromess provizorju fl-14 ta’ Lulju
2020. Sussegwentement, il-President tal-Kumitat TRAN indirizzat ittra bid-data tas-16 ta’ Lulju 2020 lill-
President tal-Kumitat tar-Rapprezentanti Permanenti fejn iddikjarat li, jekk il-Kunsill jadotta l-pozizzjoni tieghu
fl-ewwel qari fkonformita mal-ftehim provizorju generali magbul, hija tirrakkomanda lill-Plenarja li 1-pozizz-
joni tal-Kunsill tigi accettata minghajr emendi fit-tieni qari tal-Parlament, soggett ghal verifika mill-guristi
lingwisti.

II. OBJETTIV
8. L-objettiv generali tad-Direttiva huwa li tissimplifika r-regoli tal-ghoti tal-permessi bil-ghan 1i tigi ffacilitata t-
tlestija tan-Network Trans-Ewropew tat-Trasport (TEN-T). Ghandha l-ghan ukoll li ticcara aktar il-processi li I-

promoturi tal-progetti jehtieg isegwu, l-aktar fejn jidhlu l-proceduri tal-ghoti tal-permessi, tal-akkwist pubbliku
u proceduri ohra.

[II. ANALIZI TAL-POZIZZJONI TAL-KUNSILL FL-EWWEL QARI
Kuntest procedurali
9. Abbazi tal-proposta tal-Kummissjoni, il-Parlament u -Kunsill wettqu negozjati bil-ghan li jikkonkludu ftehim

bikri fit-tieni qari abbazi tal-pozizzjoni tal-Kunsill fl-ewwel qari. It-test tal-abbozz ta’ pozizzjoni tal-Kunsill
jirrifletti bis-shih il-kompromess li ntlahaq bejn iz-zewg kolegizlaturi.

Sommarju tal-kwistjonijiet ewlenin

10. I-pozizzjoni tal-Kunsill fl-ewwel qari fiha l-clementi ewlenin li gejjin, li dwarhom intlahaq ftehim bejn il-
kolegizlaturi:

(1) GU C 449, 23.12.2020, p. 576.
() GUC 62, 15.2.2019, p. 269.
() GUC 168, 16.5.2019, p. 91.

11. Natura legali tal-proposta: Il-kolegizlaturi qablu li jibdlu n-natura legali tal-proposta minn “Regolament” ghal
“Direttiva”. Din il-bidla tippermetti flessibbilta akbar ghall-Istati Membri biex iwettqu proceduri ghall-ghoti tal-

permessi u tippermettilhom ukoll li jiehdu vantagg mill-proceduri tal-ghoti tal-permessi taghhom li diga huma
fis-sehh.

12. Ambitu: Il-pozizzjoni tal-Kunsill fl-ewwel qari tipprevedi li I-lista ta’ progetti, li tinkludi I-lista ta’ konnessjonijiet
transfruntieri u konnessjonijiet neqsin u hija identika ghal-lista fit-Taqsima 1 tal-Parti III tal-Anness ghar-
Regolament dwar il-Facilita Nikkollegaw 1-Ewropa, ser tigi inkluza fl-Anness ghad-Direttiva, sabiex jigu zgurati
¢-Carezza u C-Certezza legali. Barra minn hekk, l-ambitu ser ikopri wkoll progetti ohra fuq il-kurituri tan-
network ewlieni bi spiza totali li tagbez EUR 300 miljun.

13. Awtorita mahtura: Il-pozizzjoni tal-Kunsill fl-ewwel qari tiddefinixxi r-rwol u r-responsabbilta tal-awtorita
mahtura li ser tkun il-punt ewlieni ta’ kuntatt ghall-informazzjoni ghall-promotur tal-progett u ser tipprovdi
wkoll gwida fis-sottomissjoni tad-dokumenti u l-informazzjoni rilevanti kollha, jekk mitluba. Din id-dispozizz-
joni tistabbilixxi wkoll perjjodu ta’ Zmien ghall-hatra ta’ din l-awtorita, li huwa stabbilit ghal 24 xahar wara d-
dhul fis-sehh tad-Direttiva. Il-bidliet inkluzi fdan l-Artikolu ghandhom l-ghan li jiggarantixxu livell suffi¢jenti
ta’ flessibbilta ghall-Istati Membri ghall-implimentazzjoni ta’ din id-dispozizzjoni.

14. Tul ta’ zmien tal-procedura tal-ghoti tal-permessi: Il-kolegizlaturi qablu li jistabbilixxu I-limitu ta’ zmien generali
ghall-procedura tal-ghoti tal-permessi ghal erba’ snin. Barra minn hekk, jistghu jinghataw zewg estensjonijiet
ghal dan il-limitu ta’ Zmien fkazijiet debitament gustifikati. Il-bidliet introdotti fil-pozizzjoni tal-Kunsill ghan-
dhom l-ghan li jizguraw margni sufficjenti ta’ flessibbilta fir-rigward tal-perijodu ta’ zmien ghat-tlestija tal-
procedura tal-ghoti tal-permessi, b'mod partikolari fid-dawl tal-kumplessita u d-diversita tal-progetti tat-trasport
li jagghu fl-ambitu tad-Direttiva.

15. Organizzazzjoni tal-procedura tal-ghoti tal-permessi: Fil-pozizzjoni tal-Kunsill fl-ewwel qari, id-diversi fazijiet tal-
procedura tal-ghoti tal-permessi nghaqdu fwahda, u dan irrizulta fsimplifikazzjoni importanti. Fl-istess hin, din
id-dispozizzjoni tippermetti lill-Istati Membri jistabbilixxu passi differenti fi hdan il-perijodu ta’ erba’ snin skont
il-ligi nazzjonali taghhom.

16. Traspozizzjoni: Bhala konsegwenza tal-bidla tal-forma legali tal-proposta, il-kolegizlaturi qablu dwar perijodu ta’
traspozizzjoni stabbilit ghal 24 xahar wara d-dhul fis-sehh tad-Direttiva.

IV. KONKLUZJONI

17. l-pozizzjoni tal-Kunsill tissottolinja l-objettiv ewlieni tal-proposta tal-Kummissjoni u tirrifletti bis-shih il-
kompromess li ntlahaq fin-negozjati informali bejn il-Kunsill u I-Parlament Ewropew, bl-appogg tal-Kummiss-
joni.

18. I-Kunsill ghalhekk jemmen li I-pozizzjoni tieghu fl-ewwel qari hija rapprezentazzjoni bbilangjata tal-ezitu tan-
negozjati u li, ladarba tigi adottata, id-Direttiva ser tkun kontribut importanti ghas-simplifikazzjoni tar-regoli
tal-ghoti tal-permessi li tirrizulta fil-facilitazzjoni tat-tlestija tan-Network Trans-Ewropew tat-Trasport (TEN-T).

